Rang Undang-Undang Mesin Cetak gugur kuasa mutlak menteri beri kelulusan
lessen

KUALA LUMPUR 18 April - Rang Undang-Undang Akta Mesin Cetak dan Penerbitan (Pindaan)
2012 yang bertujuan untuk menggugurkan 'kuasa mutlak' menteri dalam melulus atau
menolak mana-mana lesen mesin cetak dibentang untuk bacaan kali pertama di Dewan
Rakyat, hari ini.

Rang undang-undang yang dibentangkan oleh Timbalan Menteri Dalam Negeri, Datuk Wira
Abu Seman Yusop itu merupakan pindaan kepada Akta Mesin Cetak dan Penerbitan 1984
(Akta 301).

Antara pindaan yang dibuat adalah terhadap subseksyen 3(3) Akta 301 bagi memansuhkan
kuasa 'budi bicara' menteri dalam memberi atau menolak pemberian lesen mesin cetak
serta kuasa untuk menentukan tempoh sah lesen berkenaan. - UTUSAN

